
И.Е. Винокуров 
төрөөбүтэ 120 сылыгар

«Намкоммунтеплоэнерго» 
АО үлэһиттэригэр эмиэ биир 
эппиэтинэстээх кыстык этэҥ-

ҥэ ааһан (мин 2015-2016 сыл-

лаах кыстыгы этэбин), тэрилтэ 
салалтата, дьэ, «һуу» гына тыы-

нан, холкутук ыһыахтаан, дьо-

нун уоппускаҕа ыытан оннун 
булан олорор. Ону ол диэбэк-

кэ, тутуу былдьаспыт курдук, 
аҕыйах хонуктааҕыта гене-

ральнай директоры солбуйа-

аччыга Охлопкова Валентина 
Ивановнаҕа тиийэн, кэлэр кы-

стыкка тугу үлэлэһэн эрэллэрин 
туоһуластым.

— Валентина Ивановна, 
эһиги үлэҕитигэр кыра диэн 
суоҕун билэбин, ааспыт кы-

стыгы куһаҕана суохтук ту-

ораабыккытын улуус барыта 
билэн олорор. Туохха бары-

тыгар эрдэттэн былааннаах 
үлэлииргит хайҕаллаах дьыа-

ла. Кыраттан саҕалаатахха — 
өрүс уҥуордааҕы учаастактар-

гытыгар таас чоҕу тиэрдиигит 
хайдаҕый? Хас ыйдаах саппаас 
таҕыста?

— Кэлэр кыстыкка бэлэмнэ-

нии үлэтэ аҥардас таас чоҕунан 
эрэ бүппэт, баһаам буоллаҕа 
дии. Онон тус-туһунан тутан 

эппиэт биэрэр ордук буолуо. 
Өрүс уҥуордааҕы нэһилиэктэр 
баалларын тухары чоҕу кытта 
үлэлэһэр биһиги ытык иэспит 
уонна онно үөрэннибит даҕаны. 
«Үчүгэй хаһаайын сыарҕатын 
сайын оҥостор». Ол сиэринэн би-

һиги аны кыһын олунньуга дылы 
оттор чохпутун номнуо таһынан 
олоробут. Ол курдук, Арбыҥҥа 
2246, Көбөкөҥҥө 4520, Фрунзеҕа 
852, 2 Хомустаахха 4497, барыта 
12116 тонна миэстэтигэр тиэр-

диллэн турар. Былаан 104,9% ту-

олла. ОДьКХ олохтоох салалтата 
ити объему миэстэтигэр хай-

дах сайыҥҥы кэмҥэ харайарын 
кытта үлэлэһэр. Онно сөптөөх 
уопуту барбыт, билэр дьон. Онно 
саарбахтаммат. Чоҕу таһыы муус 
устар ый 10 күнүгэр бүтүөхтээх 
этэ, онтубут муус устар 9 күнү-

гэр түмүктэммитэ.
— Үлэҕитин үчүгэйдик была-

анныыр буолаҥҥыт туоххут 
барыта кыаллар. Ити Эн, са-

лайааччы быһыытынан, үчүгэй 
хаачыстыбаҥ буолар. Ону били-

ниэххэ наада. Кэлэр кыстыкка 
бэлэмнэнии туһунан уонна он-

но барар үлэлэр тустарынан 
өссө да суруйуохпут. Сөптөөх 
үлэлэр ол да өттүгэр баран 
эрэллэрэ биллэр. Мантан күһүн 
өссө күүрүүлээх үлэлэр биһиги-

ни күүтэллэр.
— Күүтэллэр!

Андрей КОБЯКОВ,
пресс-киин

Хаартыскаҕа: Охлопкова В.И. 
— ген. директоры солбуйааччы

КЫСТЫК ҮЛЭТЭ 
САҔАЛАННА

БЭІЭЇЭЭ...  
БЎГЎН...  

САРСЫН...
Улуус баһылыгын 

мунньаҕыттан 
бэлиэтээһиннэр

Сыарҕаҕын сайын 
бэлэмнээ!

ЕДДС иһитиннэрбитинэн Ха-

тырыктан 80 км сиргэ 1 га ойуур 
умайда, манна вертолетунан 18 
парашютист, улуустан 5 киһи 
умулларыыга кытынна. Биричи-

инэтэ -- этиҥ охсуутуттан. Куйа-

ас күннэргэ сөтүөлээһин элбээтэ, 
оттон официальнай пляж диэн 
суох. Икки балыксыт сүтэ сыл-

дьыбыттарыттан биирэ көһүннэ, 
Арбын киһитэ мотуора умуллан 
Никада арыыга хоммут, иккис 
-- 2 Хомустаахха балыктыы сыл-

дьан дьонуттан баран хаалбыт, 
көстө илик.

*  *  *

«Намкоммунтеплоэнерго»-
ҕа ититиигэ иэстэртэн 4 мөл. 
солк. кэриҥэ киирбит, манна 
үөрэҕирии, культура үчүгэйдик 
үлэлэстэ, оттон Нам сэл., Көбөкөн 
КСК-ларын ититиитигэр иэстэр 
хамнаабакка тураллар.

*  *  *

«Азия оҕолоро» VI Оонньу-

уларга улуустан 12 коллектив 
киирэн культурнай програм-

маҕа кыттыыны ыллылар. От 
ыйын 6 күнүгэр 51 киһилээх 
французтар бөлөхтөрө кэлэн 
улууска ыалдьыттаан бардылар. 
Бээтинсэҕэ «Министр» оонньуу 
салгыы ыытылынна. Хамаҕат-

таҕа «Лингва» лааҕыр иккис се-

зонугар «Харысхал» програм-

манан кыаммат ыаллар оҕолоро 
сынньаналлар. 

*  *  *

Т ы а  х а һ а а й ы с т ы б а т ы н 
биэрэпиһигэр бааһынай хаһаа-

йыстыбалар 22%-ра, кэтэх ха-

һаайыстыбалар 38,5%-ра хабы-

лыннылар. Сорох нэһилиэктэр-

гэ, ол иһигэр Үөдэйгэ баара эрэ 
20%, Намҥа икки учаастакка 
(12 уонна 21%), Кириэс Кытыл-

га биэрэпис тэтимэ олус бытаан. 
Фрунзеҕа биэрэпис түмүктэмми-

тин кэннэ сылгыга 85 төбө кыч-

чаан таҕыста, маннык хартыына 
атын нэһилиэктэргэ эмиэ баар, 
ол аата олохтоохтор сүөһүлэрин, 
сылгыларын ахсаанын аччатан 
этэллэрэ биллэн таҕыста.

Нэһилиэнньэ өттүттэн биэ-

рэпиһи ыытааччыларга көһүүн 
сыһыан бэлиэтэнэр, ааннарын 
аспаттар, сүгүн-саҕын кэпсэп-

пэттэр. Улууска от ыйын 31 кү-

нүгэр биэрэпиһи түмүктүүргэ 
сорук турар, оттон болдьоҕо 
атырдьах ыйын 15 күнүгэр диэ-

ри. 
*  *  *

От ыйын 14-15 күннэргиэр 
Партизаҥҥа «Хотуур ыһыаҕа» 
ыытыллар. Бастакы күн күрэх-

тэһээччилэр тимир уулларан, 
хотууру былыргылыы таптайан 
таһаараллар, салгыы от охсол-

лор. Биэтэккэ үс буут ынах этэ 
ыйаммыкка урут тиийбит сыа-
сым өттүн талыаҕа, үһүс кэлбит 
тобоххо тиксиэҕэ. Манна киинэҕэ 
уһуллуу тэриллиэҕэ. 

*  *  *

Субуотаҕа 2 Хомустаахха 
«Сайдар кут» ХЭО «Лазурный 
берег» диэн туристическай база-

тын арыйыы сиэрэ-туома буолла. 
Мыраан үрдүгэр 3 дьиэ тутулун-

на, мантан салгыы өссө 10 дьиэ 
эбии тутуллуохтаах. Бу түргэн-

ник ситэн «Туры выходного дня» 
диэн тэриллэн куорат олохтоох-

торо улууска баар турбазаларга 
сылдьан сынньаныахтаахтар, 
дохуот киллэриэхтээхтэр.

Бэлиэтэннэ В. КАСЬЯНОВ

2016 с. от ый-

ын 11 күнүнээ-

ҕи туругунан И.Е. 
Винокуров тө-

рөөбүтэ 120 сы-

лын бэлиэтиир 
үбүлүөйүгэр кө-

мө бэрээдэгинэн 
улуус ветеранна-

рын обществен-

най фондатыгар 
үбү киилэрдилэр:

- 04.07.2016 «СР государ-

ственнай баһаарынай сулууспа-

та» СР ГБУ — 8600 солк.
- 04.07.2016 «Сайдыы» ДО 

МБОУ I Хомустаах с. — 2000 
солк.

- 04.07.2016 «Хатыҥ Арыы 
орто оскуолата» МБОУ — 1106 
солк.

- Намнааҕы ЗАГС — 1000 
солк.

Нэдиэлэ устата 11706 солк.
Барыта — 1259857 солк. 13 

кэп.
Улуус ветераннарын 

общественнай фондатын 
сэбиэтэ

Билиҥҥи туругунан «Азия 
оҕолоро» Оонньууларга Саха 
республикатын хамаандата мэ-

тээлинэн зачекка үһүс миэстэ-

ҕэ сылдьар. Бастакы миэстэҕэ 
Сибиирдээҕи федеральнай уо-

курук, иккискэ Казахстан ха-

маандалара таҕыстылар. Биһи-

ги улууспутуттан аан бастаан 8 
оҕону сүүмэрдэммит хамаандаҕа 
киллэрэн кытыннарар сыал-со-

рук туолла, онуоха эбии Даль-

най Востоктааҕы уокуруктан 
хамаандаҕа өссө 3 оҕобут киирэн 
уопсайа 11 оҕо күрэхтэһиилэргэ 
кытталлар. 

Биһиги эдэр спортсменнар-

бытыттан Денис Олесов пауэр-

лифтиҥҥэ иккис миэстэни си-

тистэ, оттон боксаҕа биһиги уо-

латтарбыт, хомойуох иһин, эрдэ 
туораатылар, манна уопсай бэ-

лэмнэнии уонна тус маастары-

стыба тиийбэтэ көһүннэ. Чэпчэки 
атлетикаҕа 4 оҕобут кыттыыны 
ылбыттара, саастара кырала-

рынан эмиэ эрдэ туораатылар, 
бириистээх миэстэлэри атын ре-

гионнартан кэлбит спортсменнар 
ыллылар, үгүстэрэ спорт мааста-

рыгар кандидаттар буолаллар. 
Мэҥэ Хаҥалас, Уус Алдан 

курдук оҕо спордун сайынна-

рыыга утумнаахтык дьарыкта-

нар улуустарга ахсаан да, хаа-

чыстыба да өттүнэн билиҥҥитэ 
баһыйтаран иһэбит, кинилэр-

тэн 20-чэлии оҕо сүүмэрдэммит 
хамаандаҕа киирэн кытта сыл-

дьаллар. Ити да буоллар санааны 
түһэрэр табыллыбат, оҕолорбут 
улахан таһымнаах күрэхтэһии-

лэргэ киирэн кытталлара бары 
өттүнэн үчүгэй, ол курдук уопут 
ылаллар, инники өттүгэр бирии-

стээх миэстэлэргэ тахсар курдук 
эт-хаан, өй-санаа өттүнэн бэлэм-

нэниилэригэр тоҕоостоох бала-

һыанньа үөскүүр. 
Бэйэ информ.

«Азия оҕолоро» VI норуоттар икки ардыларынааҕы Оонньуулар

ИННИКИГЭ ЭРЭЛЛЭЭХ

Биһиги улууспутугар паро-

мунан өрүһү туорааһын, биитэр 
грузовой-пассажирскай өҥөлөр 
официальнай өттүнэн ыллахха 
суохтар. Ол эрээри 2 Хомустаах-

ха, Көбөкөҥҥө, Арбыҥҥа уунан 
сырыы баара биллэр. Көбөкөн 
баржата балачча өрөмүөннэнэн, 
абырахтанан техниканы, дьону 
илдьэр-аҕалар, ол эрээри маныа-

ха ханнык да лицензия, букси-

ры, баржаны көрөр-истэр дьон 
сөптөөх докумуоннара суоҕа 
сэрэйиллэр. 

Б у  с э б и э с к э й  с а ҕ а т т а н 
ө й ү н - т ө й ү н  к ы а й а н  б у -

ла илик,  баччааҥҥа диэри 
быһаарыллыбакка кэлбит ула-

хан кыһалҕа буолар. Бастатан, 
паромнай туоратыынан дьарык-

танар дьон лицензия ылаллары-

гар анал үөрэхтээх буолуохта-

ахтар, көҥүл ылыахтаахтар. Ол 
кыайтарбат. Иккиһинэн, паром-

най транспорт судовой регистрга 
киирэн, техниканы, дьону тиэй-

эргэ допустаах буолуохтаах. Ол 
эмиэ кыайтарбат. Биричиинэтэ 
-- үп суоҕа. Баржаны, парому 
сөптөөх туругар тиэрдэргэ элбэх 
үбү эрэйэр капитальнай өрөмүөн 
ыытыллыахтаах. 

Онон, улахан моһуок үөскүөр 
диэри уора-көстө, биллибэккэ 
транспоры, дьону өрүс уҥуор 
туоратыы бара турар. ГИМС 
салайааччыта В. Мохначевскай 
этэринэн тустаах салайааччы-

ларга, нэһилиэктэр баһылык-

тарыгар предписаниелары би-

эрбиттэр, балаһыанньаны тосту 
көннөрөргө ыйыы-кэрдии оҥо-

һуллубут, ол эрээри эрдэттэн 

дьаһаныллыбатах дьыаланы би-

ир-икки күнүнэн үмүрүппэтиҥ 
сэрэйиллэр. Ус кыһыны устата 
транспорт сырыытыгар эппиэт-

тиир улуус баһылыгын солбу-

йааччы С.С. Матвеев, тустаах 
нэһилиэктэр баһылыктара, бар-

жалары, паромнары туһаныы-

га ылбыт предпринимателлэр 
бу өттүнэн улахан хамнаныыны 
оҥорботулар диэҕи баҕарыллар. 

Уонунан сылларга ити кур-

дук балаһыанньа төрдүттэн 
быһаарыллыбакка, ирдэбилгэ 
эппиэттээбэт баржаларынан, па-

ромнарынан төһө өр сылдьыах-

пыт эбитэ буолла?
В. ГАВРИЛЬЕВ

Таҥара сэрэҕи сөбүлүүр

АЛДЬАРХАЙ 
ТАХСЫАН ИННИНЭ

Быйылгы сылга Ленскэй нэ-

һилиэккэ сайыҥҥы уу ситимэ 
олус кыһалҕалаах буолла. Сай-

ыммыт саҕаламмыта ыраатта 
да, уубут кимиэхэ эрэ кэлэр, ки-

миэхэ эрэ олох да кэлбэт. Ол ту-

һунан «Ленскэй нэһилиэк» МТ 
баһылыгын тутууга, ОДьКХ-гар 
солбуйааччы Павел Львович 
Федоров маннык сэһэргээтэ:

- Уубут ситимин үһүс сылын 
Ленскэй нэһилиэк көрөн оло-

рор. Былырыыҥҥыттан, иллэ-

рээ сылтан даҕаны биллэр этэ: 
турбаларбыт эргэрэн, эмэҕирэн 
барбыттара. 

«Намкоммунтеплоэнерго»-
ҕа ылан көрүҥ диэн эппиппит 
да, эргэрдэ диэн аккаастанал-

лар. Сыл аайы 3-4 км эбии тур-

ба оҥорбуппут икки арда уһаан 
иһэр, ол аайы давление мөлтөөн 
киирэн барар, онтон турба тэстэн 
иһэр, уу олох да кэлбэт буолан 
хаалар.

 Онон быйыл хаһааҥҥытаа-

ҕар да элбэх харчыны — 1 мөл. 
100 тыһ. солк. быйылгы уу си-

тимигэр көрдүбүт. Онно икки 
биригээдэ үлэлии сылдьар, абы-

рахтааһын үлэтэ бүппүтэ. Ити 
икки өттүнэн күүскэ астаҕына 
дьэ ыгыахтаах. 

Ол гынан баран ааспыт нэ-

диэлэҕэ биир насоспут умай-

ан хаалан саҥаны олордубуп-

пут, 30 кВт куоракка суох буо-

лан, 22 кВт ылан туруорбуппут, 
олох мөлтөөн хаалла. Эргэбитин 
өрөмүөннэтэ сылдьабыт, ол оҥо-

һулуннаҕына туруоруохпут. Оч-

чоҕуна уубут кэлиитэ тупсуо этэ.
Балаһыанньаны көрбөк-

кө олорор буолбатахпыт. Күн 
аайы үлэбит уу ситимин айда-

аныттан саҕаланар. Турбалар-

быт хойутаан да кэллэхтэринэ, 
эһиилгигэ үчүгэй буоллун диэн, 
күһүҥҥээҥҥэ дылы салгыы 
уларытыахпыт. Нэһилиэнньэ 
эмиэ утары баран бэйэлэрин 
түөлбэлэрин өттүн турба алдьам-

мыт буоллаҕына өрөмүөннээн, 
көрүнэн олороллоро буоллар ба-

ры бииргэ кыайыахпыт этэ.

А. СОЗОНОВА

Хааччыйыы хайдаҕый?

АЙДААННААХ 
УУ СИТИМЭ

Тверь уобалаһын Ржев куорат 800 сыллаах тэрээһинигэр Нам улууһуттан «Нам 
улууһа» МТ депутаттарын Сэбиэтин председателэ И.Р. Попов, «Ленскэй нэһилиэк» 
МТ баһылыга А.Г. Новгородов, полиция ветерана, подполковник, «Модут нэһилиэгэ» 
МТ баһылыга П.Г. Сокольников уонна Аппааныттан «Эр санаа» орден кавалера, «За 
службу на Кавказе», «Ветеран боевых действий» мэтээллэр хаһаайыннара, бойобуой 
дьайыылар бэтэрээннэрин ассоциациятын чилиэнэ П.Н. Оконешников Ржев куорат 
800 сылын бэлиэтиир тэрээһинигэр кыттыыны ылан кэллилэр.

Ол туһунан делегация 
салайааччыта Иван Ро-

манович Попов бу курдук 
кэпсиир: 

«Москваҕа тиийэн Лена 
Максимовна Аммосованы 
кытта көрүстүбүт. Олуһун 
үөрэ көрүстэ. Улууспут 
сонуннарын туоһуласта, 
эһиилги М.К. Аммосов үбү-

лүөйдээх сылыгар бэйэтин 
көрүүлэрин, баҕа санаа-

тын эттэ.
Ржевкэ баран иһэн 

Филькино селоҕа баар Ми-

хаил Романович Пету-

хов саха буойуттарыгар 
анаан оҥорбут скверигэр 
сылдьан, биир дойдула-

ахтарбытыгар сүгүрүйэн 
аастыбыт, онно Петр Гри-

горьевич эһэтин аата баар. 
Онтон Победа сэлиэнньэ-

тигэр тиийэн, Нам аатынан 
уулуссаны аныыллары-

гар уурбут сымара тааска 
сырыттыбыт, уулуссаны 
көрдүбүт. 

Дьэ, онтон Ржев куо-

ракка тиийэн үөрүүлээх 
тэрээһиннэригэр сырыт-

тыбыт. Куорат олохтоох-

торо, тэрилтэлэрэ олус 
элбэх киһи параадтаан ки-

ирбиттэрин кэннэ куорат, 
РФ дьаһалтатын пред-

ставителлэрэ эҕэрдэ тыл 
эттилэр. 

Куорат күнүн чэрчи-

тинэн араас тэрээһин-

нэр, быыстапкалар, кү-

рэхтэһиилэр тэриллибит-

тэр. Биир сөхпүппүт диэн, 
күрэхтэһиилэрин көрүҥэр 
мас-рестлинг киирэ сыл-

дьар. Онно ыҥыраннар 
биһиги күрэхтэһии үөрүү-

лээх аһыллыытыгар кыт-

тыыны ыллыбыт.
Куорат дьаһалтатын 

кытта көрсөн араас хай-

ысхалаах үлэлэри, инники 
былааннары торумнааты-

быт. Онтон биирдэстэри-

нэн, биир дойдулаахпы-

тыгар, ЯАССР уонна СР 
культуратын үтүөлээх 
үлэһитигэр Михаил Пету-

ховка анаан мемориальнай 
дуоска оҥорор туһунан 
кэпсэтии буолла.

Б у  с ы р ы ы б ы т ы г а р 
күүс-көмө буолбут РФ 
президенигэр СР бастай-

ааннай представитель-

ствотын салайааччытын 
э.т. Ю.В. Заболевка уонна 
солбуйааччытыгар О.С. 
Быковаҕа махталбыт ула-

хан».
С. АРГУНОВ, 

«Нам улууһа» МТ пресс-
киинэ

От ыйын 5-10 күннэ-

ригэр саха сиригэр «Азия 
оҕолоро» норуоттар ик-

ки ардыларынааҕы VI-с 
спортивнай Оонньуулар 
чэрчитинэн «Олоҥхо дой-

дутугар ЮНЕСКО уһу-

луччулаах айымньыла-

рын көрсүһүүлэрэ» фести-

валь буолар. Бу фестиваль 
үөрүүлээх аһыллыыта от 
ыйын 5 күнүгэр Хаҥалас-

ка Орто дойду ытык сири-

гэр ыытылынна. 
*  *  *

Манна «Күбэй» түмсүү 
баран көрөн-истэн кэлли-

бит. Киэҥ нэлэмэн Эркээни 
хочотун кэрэ миэстэтигэр 
11 араас дойдуттан чулу-

уттан чулуу айымньыла-

рын аһаҕас халлаан анны-

гар көрдөрдүлэр. Тэрээһин 
үөрүүлээх аһыллыытыгар 
бастакы президент Миха-

ил Николаев, Ил Түмэн 
председателэ Александр 
Жирков, өрөспүүбүлүкэ 
баһылыгын дьаһалтатын 
салайааччы Юрий Купри-

янов кэлбит ыалдьыттары 
олоҥхо дойдутугар кэл-

биттэринэн, фестиваль 
аһыллыытынан эҕэрдэ-

лээтилэр. 
Быйыл үһүс төгүлүн 

ыытыллар тэрээһиҥҥэ 
Япония,  Азербайджан, 
Грузия, Армения, Кыр-

гызстан, Китай, Монго-

лия, Испания уонна Россия 
дойдуларыттан ыалдьыт-

тар кэлбиттэр. Бу дойду 
артыыстара бэйэлэрин ай-

ымньыларын көрдөрдүлэр. 
Х о л о б у р а ,  К и р г и -

зия акына «Манас» эпо-

стан толордо, Индияттан 
үҥкүүһүт кыыс кэлбит, 
Азербайджан музыкаль-

най инструмена тыаһаата, 
Грузия «Рустави» эр дьон 
ансаамбыла элбэх куо-

лаһынан ыллаата, Китай 
уонна Олоҥхо театрын 
артыыстара «Пионовая 
беседка» операттан кыт-

тыгас толордулар. 
К о н ц е р т  к э н н и т т э н 

омук ыалдьыттарын кытта 
улахан оһуохай тэрилин-

нэ. Мустубут киһи барыта 
киэҥ төгүрүк сыананы то-

лору хас эмэ эргиир буолан 
оһуохайдаата. Оһуохайга 
хас эмэ таһаарааччыттан 
Намтан Дархан этээччи 
Валентин Хорунов  кыт-

тыста.  
    Бу күн улахан тэрээ-

һин иннинэ хаҥаластар 
Дыгын оонньууларыгар 
кыайыылаах уолларын 
Егор Филипповы улахан-

нык уруйдаан-айхаллаан 
чиэстээһини ыыппыттара 
олус табыгастаах буолла.

   Улахан тэрээһиҥ-

ҥэ кыттыһан, биһирээн,  
үөрэ-көтө дьиэбитин бул-

лубут. 
Мария 

ВИНОКУРОВА, 
Хамаҕатта

РЖЕВКЭ — АЛБАН ААТ СИРИГЭР 

ОЛОҤХО ДОЙДУТУГАР 
ФОЛЬКЛОР ФЕСТИВАЛА

Ким да умнуллубат, туох да умнуллубат!

«Азия оҕолоро» норуоттар икки ардыларынааҕы VI Оонньууларга

Быйылгы 2016 сыл Ил 
Дархан ыйааҕынан рес-

публикаҕа нэһилиэнньэ-

лээх пууннары тупсарыы 
Сылынан биллэриллиби-

тэ. Онон сибээстээн биһи-

ги улууспутугар туох саҥа 
тутуулар, уларыйыылар 
буолбуттарын туһунан 
«Нам улууһа» МТ баһы-

лыгын тутууга, промыш-

ленноска уонна ОДьКХ-
гар солбуйааччы Степан 
Степанович Матвеев ман-

нык кэпсээтэ.
- Республикаҕа туп-

сарыы Сылынан улахан 
куонкурус биллэриллибитэ. Элбэх нэһилиэк кыттан 
биһиги улуус саамай элбэх кыттыыны ылбыппыт. 19 
нэһилиэк биэрбититтэн 17 нэһилиэк сайаапка түһэр-

битэ. Куонкурус 3 этабынан барбыта. Кэнники кии-

риитигэр биһиги 8 нэһилиэкпит тиксэн хаалла. Ол 
аата биирдии нэһилиэккэ 4,5 мөлүйүөн харчы кэлэр. 
Онон биһиги улууспут 36 мөлүйүөнү ылар буолла, 
ити 8 нэһилиэк. 

Республика бырыһыанын ылар буоллахха саамай 
элбэх бырыһыаннаах биһиги буоллубут,50% кэри-

ҥэ (45-47% биһиги ыллахпыт). Маннык республика-

ҕа ханна да суох. Онон биһиги, намнар, олус күүскэ 
үлэлэһэммит нэһилиэктэр, бары дьаһалталар туру-

орсан, бииргэ күүспүтүн холбоон үлэлээн-хамсаан 
программаҕа кыттан итини ситистибит. Бу наһаа эп-

пиэтинэстээх. Инньэ гынан ылыллыбыт былаан оҥо-

һуллуохтаах. Үс сыллаах диэн. Бу быйылгыта эрэ, 
эһиил эмиэ саҥаттан куонкурус буолар. 

Бу иннинэ былырыын биһиги атыҥҥа кыттаммыт 
эмиэ 5 нэһилиэкпит ылан турар: улууспут киинэ — 
Ленскэй нэһилиэк, Хатыҥ Арыы, Таастаах, Бөтүҥ, 
Хамаҕатта. Наһаа элбэх үлэ барбыта. Быйыл 8 нэ-

һилиэк: Партизан, Никольскай, Таастаах, Салбаҥ, 
Бөтүҥ, Хатырык, Түбэ, Хамаҕатта ыллылар. Бу нэ-

һилиэктэр бары былааннаахтык үлэлии сылдьаллар. 
Манна хас даҕаны үллэриилээх, көрүҥнэринэн үлэ ба-

рар. Ити иһигэр саамай сүрүнэ тупсарыыга диэн суол 
оҥоһуута, уулуссаны сырдатыы боппуруостара, эргэ 
быраҕыллыбыт дьиэлэри көтүрүү, олбуордааһын, 
фасад көннөрүүтэ, сибэкки олордуута, саҥа оҕо оон-

ньуур, спортивнай площадкаларын тутуу, атын да 
сквердэри оҥоруу, бөһүөлэк көстүүтэ барыта сыбаал-

каҕа тиийэ барар.
Маны таһынан суол министерствотыттан хас би-

ирдии бу 18 нэһилиэккэ 328 тыһ. суол өрөмүөнүгэр 
(уулуссаларын) диэн кэллэ. Биһиги нэһилиэктэрбит 
барытыгар кытталлар. Номнуо, холобур, улууспут 
киинигэр урукку эргэ зданиены көтүрэммит Ленскэй 
нэһилиэккэ бу соторутааҕыта И.Е. Винокуров 120 сы-

лыгар анаан улахан сквер аспыппыт. 
Маннык үлэ салгыы эмиэ М.К. Аммосовка бэлэм-

нэнэ сылдьар. Эһиил кини аатынан болуоссаты рекон-

струкциялаан, олох тупсаран оҥоруохтаахпыт. Ити 
турар бюст оннугар саҥа улахан И.Е. Винокуров кур-

дук пааматынньык туруоҕа. Үбүн бэйэбит испитигэр 
көрдүбүт: улуустан 4,5 мөл., Ленскэй нэһилиэктэн 1 
мөл. Онон эһиил ыһыахтарга барыта бэлэм буолуох-

таах диэн сыаллаах-соруктаах үлэлии сылдьабыт. 
Ити пааматынньыктыын уопсай үлэ суумата 17 мөл. 
курдук.

Ону сэргэ быйыл нэһилиэктэрбит федеральнай 
программаҕа кыттан грант ылан тураллар: Маймаҕаҕа 
«Уус кыһата» сквер, Таастаахха фонтан, Арбыҥҥа 
оҕо спортивнай площадката аһылыннылар. Итинник 
былааннаах үлэлэр хас нэһилиэктэрбит аайы бара 
тураллар. Тупсарыы Сыла буолан үөһэттэн хонтуру-

ол күүстээх, ый аайы отчуот барыахтаах, ону ыытан 
иһэбит. Кэлин итини барытын слайдаҕа устаммыт 
уруккута уонна билиҥҥитэ диэн барытын отчуоттаан 
көрдөрүөхтээхпит. Бу республикабыт правительство-

та нэһилиэнньэлээх пууннарбыт олорор түөлбэлэрэ, 
сынньанар усулуобуйалара тубустуннар, киэркэй-

диннэр диэн маннык программалары ыыталлара 
хайҕаллаах суол. 

А. СОЗОНОВА

Үтүө дьыала чэрчитинэн

ТУПСАРЫЫ 
СЫЛЫГАР

Автономное учреждение РС(Я) «Редакция Нам-

ской улусной газеты «Энсиэли» сообщает о тарифах 
за опубликование в газете «Энсиэли» предвыборных 
агитационных материалов:

№ Площадь (кв. см) Стоимость (в руб.)
1 1 страница (925) 25000
2 1/2 страницы (462,5) 12500
3 1/4 страницы (231,25) 6250

Также предоставляется бесплатная площадь в 
размере 0,5 стр. каждому участнику жеребьевки, о 
сроке и месте которой сообщим дополнительно.

Редакция газеты «Энсиэли»

Нам улууһун араас 
ыһыахтарыгар сылдьан 
баран культура салайаач-

чылара ыһыах кэмигэр 
оһуохайга болҕомто уур-

баттар эбит дии санаатым.
Бүлүү улууһугар ыһыах 

аһыллыыта оһуохайынан 
саҕаланар. Ол холобурун 
ыллахха хайдах буолу-

ой? Илиилэртэн ылсыһан 
айылҕаттан көрдөһүү, ай-

ыы дьонун сиэрэ-туома 
толоруллуохтаах. Олоҥ-

хо дьиэтин уонна оскуо-

ла фольклорун үлэһиттэ-

рэ оһуохайга тыл уранын, 
хамсаныы эгэлгэтин көрдө-

рүөхтээх этилэр. Ол көстүү, 
хомойуох иһин, аҕыйах.

Ыйытыахпын баҕара-

бын: Эллэй эһэбит оһуохайа 
саха баарын тухары Намҥа 
сайдыа дуу? Кэхтэр дуу?

Маны ким эппиэттиир? 
Эрэнэ күүтэбин.

Николай СОФРОНОВ

Мин маннык 
этиилээхпин ОҺУОХАЙЫ САЙЫННАРЫАХХА

К СВЕДЕНИЮ ПОЛИТИЧЕСКИХ 
ПАРТИЙ, КАНДИДАТОВ 
В ДЕПУТАТЫ ГОСДУМЫ, 
ИХ ДОВЕРЕННЫХ ЛИЦ, 

ИНИЦИАТИВНЫХ ГРУПП

Воспользоваться правом на 
получение единовременной вы-

платы в размере 25 000 рублей 
из средств материнского капи-

тала могут все семьи, которые 
получили (или получат право на 
сертификат на материнский ка-

питал до 30 сентября 2016 года) 
и не использовали всю сумму ка-

питала на основные направления 
расходования капитала. Подать 
заявление на единовременную 
выплату могут все проживаю-

щие на территории РФ владель-

цы сертификата на материнский 
капитал вне зависимости от того, 
сколько времени прошло со дня 
рождения ребенка, давшего пра-

во на получение сертификата.
Заявление необходимо по-

дать непосредственно в терри-

ториальное управление Пенси-

онного фонда России или много-

функциональный центр, кото-

рый оказывает государственные 
услуги ПФР, не позднее 30 ноя-

бря 2016 года. В заявлении ука-

зывается СНИЛС владельца сер-

тификата, а также серия и номер 
сертификата на материнский 

капитал. При визите в ПФР или 
МФЦ при себе необходимо иметь 
документ, удостоверяющий лич-

ность, и банковскую справку о 
реквизитах счета, на который 
в двухмесячный срок единым 
платежом будут перечислены 25 
000 рублей либо меньшая сумма, 
если остаток материнского ка-

питала составляет менее 25 000 
рублей. Также при личной пода-

че заявления Пенсионный фонд 
России рекомендует иметь при 
себе документы личного хране-

ния: сертификат на материнский 
капитал и свидетельство обяза-

тельного пенсионного страхова-

ния. Полученные деньги семьи 
могут использовать на любые 
нужды по своему усмотрению.

Семьи, имеющие право на ма-

теринский капитал, не обращав-

шиеся ранее в ПФР за оформле-

нием государственного сертифи-

ката, могут подать заявление о 
предоставлении единовременной 
выплаты одновременно с заявле-

нием о выдаче сертификата на 
материнский (семейный) капи-

тал при личном визите.
В связи с ожидаемым боль-

шим количеством обращений в 
клиентские службы ПФР по дан-

ному вопросу в ближайшие дни и 
во избежание больших очередей 
рекомендуем вам запланировать 
визит в ПФР в удобное для вас 
время с помощью сервиса пред-

варительной записи на прием по 
телефону 42-686.

ГУ-Управление пенсионного 
фонда РФ в Намском улусе 

РС(Я)

Готовь сани летом, а пенсию - смолоду

Нам улууһугар ыытыллы-

быт ыһыахтар спортивнай ку-

рэхтэрин тустарынан кыракый 
сонуннар. 2016 сыл наһаа эл-

бэх үбүлүөйдээх дааталаах сыл 
ааста. Ол курдук, саханы саха 
дэппит улуу киһибит, бөдөҥ 
государственнай уонна полити-

ческай деятель И.Е. Винокуров 
төрөөбүтэ 120 сылыгар аналлаах 
үбүлүөйдээх ыһыахха «Эҥсиэ-

ли Боотура» күрэх ыытылынна.
*  *  * 

Д.Ф. Алексеев төрөөбүтэ 80 
сылыгар урукку Нам совхоз 
нэһилиэктэрэ кыттыһан үбү-

лүөйдээх ыһыах ыстылар, онно 
«Көдөгөй» оонньуулара 7 көрүҥ-

нээх күрэх ыытылынна. Лен-

скэй нэһилиэк төрүттэммитэ 75 
сылыгар аналлаах үбүлүөйдээх 
ыһыахха 5 көрүҥҥэ тэрилтэнэн 
хамаанданан бастыыр иһин кү-

рэҕэ ыытылынна.
 От ыйын 1-2 күннэригэр 

Таастаах нэһилиэгэ төрүттэм-

митэ 170 сылыгар аналлаах 
Ала ууһун ыһыаҕа ыһылынна 
уонна 7 көрүҥҥэ «Ала ууһун 
Боотурдара» күрэх ыытылын-

на. От ыйын 2 күнүгэр Майма-

ҕа нэһилиэгэ төрүттэммитэ 100 
сылыгар аналлаах «Маймаҕа 
Бэрдэ» күүстээхтэр күрэхтэрэ 
ыытылынна. Көбөкөҥҥө уонна 
Фрунзеҕа Нам улууһун улуу 
олоҥхоһута П.П. Ядрихинскай – 
Бэдьээлэ төрөөбүтэ 110 сылыгар 
аналлаах икки күннээх ыһыах 
ыһылынна.

Нам улууһун I Хомустааҕар 
«Көдөгөй» оонньууларыгар 7 
көрүҥ түмүгүнэн Антон Тойто-

нов бастаан Д.Ф. Алексеев дьиэ 
кэргэнэ туруорбут «Минскэй» 
мотоцикл хаһаайынынан буолла. 
Иккис миэстэни ылан убаһанан 
Руслан Ядреев (Үөдэй), үһүс 
миэстэҕэ тахсан Павлов Ми-

хаил (I Хомустаах) 2 киһилээх 
эрэһиинэ тыынан наҕараада-

ланнылар.
Таастаах нэһилиэгэр ыытыл-

лыбыт «Ала ууһун Боотурда-

рын» күрэҕэр олохтоох Ала 
ууһа Горнай Атамай нэһилиэ-

гэ, Ойуун ала ууһа, Тииҥ ала 
ууһа – Горнай Октябрьскай нэ-

һилиэгэ, Салбаҥ ала ууһа – Нам 
улууһун Салбаҥ нэһилиэгэ, Хо-

мустаах ала ууһа – Нам Хомус-

таах нэһилиэгэ, Таастаах ала 
ууһа – Нам Таастаах нэһилиэгэ, 
Көдөһү ала ууһа – Дьокуускай 
куорат Маҥан нэһилиэгэ. Бу нэ-

һилиэктэртэн барыта 9 эр бэрдэ 
кыттыбытыттан барыларыттан 
таһыччы кыахтааҕын көрдөрөн 
7 көрүҥтэн (хапсаҕай, мас тар-

дыһыыта, үс төгүл үс, сыарҕа 
соһуута, таас көтөҕүү (138 кг), 
үҥүү быраҕыы, оҕунан ытыы) 
6-гар бастаан мас тардыһыы-

тыгар СР с/м., пауэрлифтиҥҥэ 
становой тягаҕа РФ с/м., бый-

ылгы «Дыгын оонньууларын» 
таас көтөҕүүтүгэр рекордсмена 
Дьулустаан Ноговицын (Гор-

най, Маҕарас) бастакы миэстэ-

ни ылан биир дойдулааҕа «Гор-

ныйинвест» ХЭТ (ген. дир. С.М. 
Вентоняк) туруорбут улахан 
столярнай станогунан наҕараа-

даланна. Иккис буолбут Тааста-

ах нэһилиэгин бастыҥ дэгиттэр 
боотура Руслан Новгородов ылан 

уот биэрэр генераторынан, үсүһү 
Горнай улууһун Одуну нэһилиэ-

гиттэн быйыл оскуоланы бүтэр-

бит горнайдар инникигэ эрэл-

лэрэ Айтал Александров ылан 
илии столярнай станогунан на-

ҕараадаланнылар. Бу үс улахан 
бирииһи биир дойдулаахтара, 
«Горныйинвест» ХЭТ (ген. дир. 
Вентоняк Степан Михайлович) 
спонсордаата.

 Маны таһынан, маска, хап-

саҕайга, үс төгүл үскэ, таас кө-

төҕүүтүгэр абсолютнай күрэхтэр 
ыытылыннылар. Маска 70 киилэ-

ҕэ диэри ыйааһыннаахтарга аб-

солютнай чемпион үрдүк аатын 
маска СР с/м., Россия чемпиона, 
маска Аан дойду кубогын ха-

һаайына Сергей Константинов 
(I Хомустаах), 70-тан үөһэлэргэ 
Дьулустаан Ноговицын (Горнай, 
Маҕарас), ветераннарга 70 диэри 
Гаврил Петров, 70-тан үөһэлэргэ 
мас тардыһыытыгар СР с/м., 
пауэрлифтиҥҥэ Россия чемпио-

на Николай Константинов (I Хо-

мустаах) ыллылар.
 Кэрэ аҥардарга 70-ҥа диэ-

ри оҕолорого Россия чемпиона, 
улахаттарга улуус чемпиона, 
республика призера Намина 
Константинова (I Хомустаах) 
бастаата. Хапсаҕайдаһан тус-

тууга 70-ҥа диэри көҥүл тус-

тууга РФ с/м. Айаал Охлопков 
(I Хомустаах), 70-тан үөһэҕэ 
көҥүл тустууга РФ с/м. Сергей 

Семенов (Салбаҥ) бастаатылар. 
Ветераннарга 70 киилэҕэ диэри 
Поскачин Александр (Дьокуус-

кай, Маҥан) бастаата. Таас көтө-

ҕүүтүгэр 138 киилэ ыйааһыннаах 
тааһы барыларыттан таһыччы 
кыахтааҕын көрдөрөн, 46.66 см 
илдьэн таас көтөҕүүтүгэр му-

ҥутуур кыайыылаах аатын Гор-

най Маҕараһыттан Дьулустаан 
Ноговицын ылла. Үс төгүл үскэ 
Маҕарас мадьыныта, кус быһыйа 
Дьулустаан Ноговицын 29.14 см 
түһэн тэҥнээҕин булбата. Абсо-

лютнай күрэхтэргэ бастаабыт-

тарга Таастаах дьаһалтата олох-

тообут грамоталара, сыаналаах 
бириистэрэ туттарылыннылар.

Маймаҕаҕа ыытыллыбыт 
«Маймаҕа Бэрдэ» күүстээхтэр 
күрэхтэригэр 5 көрүҥ түмү-

гүнэн Үөһээ Бүлүүттэн Эрчим 
Баппаҕай бастаата, иккис Нам-

тан Евгений Иванов, үһүс Уус 
Алдантан Дмитрий Попов буол-

лулар. Оттон ат сүүрдүүтүгэр 
биир сүрүн дистанцияҕа Хаты-

рык нэһилиэгин баһылыга А.М. 
Пинигин ата бастакынан кэлэн 
көрөөччү болҕомтотун тардыан 
тарта уонна биир сүрүн улахан 
бириис хаһаайынынан буолла. 
Күрэхтэһиигэ саха боруодалара 
сүүрдүлэр, дьон үксэ ини-бии 
Петр, Егор Охлопковтар аттара 
бастыыллара буолуо диэн сана-

алаахтара, күрэхтэһии атыны 
көрдөрдө. 

Ат сүүрдүүтүгэр бириистэри 
Петровтар аҕа уустара, Сивцев-

тэр дьиэ кэргэттэрэ, улуус де-

путаттара, «Намкоммунтеплоэ-

нерго»  (ген. дир. Н.В. Игнатьев), 
«Намгазстрой» (ген. дир. А.А. Фе-

доров), 1976 с. ыччат комсомоль-

скай биригээдэтигэр путевкан-

нан үлэлээбит Слепцовтар, Заха-

ровтар, Корякиннар, Слепцовтар 
дьиэ кэргэттэрэ олохтоотулар.

И. УВАРОВСКАЙ — 
КҮРҮЛГЭН

От ыйын 3 күнүгэр Нам улуу-

һун спортинын ыһыаҕа буолан 
ааста. Уопсайа 50-ча бэргэн ыта-

аччылар кэлэн күрэхтэстилэр. 
Эрийсиилээх киирсиилэр тү-

мүктэринэн муҥутуур кыайы-

ылаахтарынан бэйэлэрин бөлөх-

төрүгэр: эдэр оҕолорго Николай 
Сивцев, кэрэ аҥардарга Марина 
Бушмагина, эр дьоҥҥо Нико-

лай Сивцев, ветеранннарга Ин-

нокентий Окоемов уонна аҕам 
саастаах кырдьаҕастарга Иван 
Протопопов буоллулар. 

*  *  *

Абсолютнай күрэххэ 7 бас-

тыҥ ытааччылар кыттыбытта-

рын түмүгэр кыайыылааҕынан 
Николай Сивцев тахсан спонсор-

дар туруорбут анал бириистэрин 
ылла. Биири бэлиэтээн этиэххэ 
наада, эдэрдэргэ бастаабыт Коля 
Сивцев абсолютнай кыайыылаах 
уола буоларын. Онон Сивцевтэр 
дьиэ кэргэн инникитин Наммыт 
улууһун чиэһин элбэх күрэхтэр-

гэ көмүскүө диэн эрэнэбит.
Ханнык баҕарар ыһыахха 

буоларын курдук, кыттааччы-

лар түһүлгэлээн олорон кы-

мыс истилэр, итии плов астанан 
аһаатылар. Түмүгэр кыттаач-

чылар нүөмэрдэринэн лотерея 
оонньонно, онно сүрүн бириис 
ПВХ эрэһиинэ тыы хаһаайыны-

нан Эргис Захаров буолла. Онон 
Нам улууһун ытааччылара са-

маан сайыны көрсөн ытыы сезо-

нун сабан үөрэн-көтөн, күүс-уох 
ылынан, ким от үлэтигэр, ким са-

йыҥҥы сынньалаҥҥа, аны күһүн 
от-мас үлэтэ түмүктэннэҕинэ 
көрсүөх буолан тарҕастылар.

Бу тэрээһини тэрийэн ыы-

тарга көмөлөспүт спонсордар-

бытыгар: ИП Соловьев Петрга, 
Александр Изюковка, Николаев 
Дмитрийгэ, Александр Назаров-

ка, Алексей Винокуровка, «Лен-

скэй нэһилиэк» МТ баһылыгын 
солбуйааччытыгар Андрей Вис-

сарионович Бочкаревка барҕа 
махталбытын тиэрдэбит.

И. УВАРОВСКАЙ — 
КҮРҮЛГЭН

Нам улууһа — спорт түһүлгэтэ

БЭРГЭН 
ЫТААЧЧЫЛАР

Спорт — дьулуур, спорт — тулуур

БЫЙЫЛГЫ ЫҺЫАХТАР 
ДУОЛАН КҮРЭХТЭРИГЭР

ПЕНСИОННЫЙ ФОНД ПРИНИМАЕТ 
ЗАЯВЛЕНИЯ НА ВЫПЛАТУ 25 000 РУБЛЕЙ  
ИЗ СРЕДСТВ МАТЕРИНСКОГО КАПИТАЛА

Этиловый спирт вызывает поражение сердечно-сосудистой си-

стемы, в том числе в виде алкогольной гипертонии и поражения ми-

окарда. На электрокардиограммах людей, отравляющих себя спирт-

ными изделиями, замечаются значительные изменения. Обычными 
становятся перебои в сердечной деятельности (аритмия).

Гипертония у пьющих возникает в результате нарушения регу-

ляции сосудистого тонуса, обусловленного токсическим действием 
этилового спирта на различные отделы нервной системы.

В основе алкогольного поражения мышцы сердца лежит прямое 
токсическое влияние спирта на миокард в сочетании с изменениями 
нервной регуляции и микроциркуляции. Развивающиеся при этом 
грубые нарушения внутритканевого обмена ведут к развитию оча-

говой и диффузной дистрофии миокарда, проявляющейся наруше-

нием ритма сердца и сердечной недостаточностью.
Как установил академик A. Л. Мясников, алкоголь относится к 

числу факторов, способствующих развитию атеросклероза.
Коварство воздействия алкоголя на сердечно-сосудистую систему 

ещё и в том, что организм молодого человека обладает значительным, 
приблизительно 10-кратным запасом капилляров; поэтому в моло-

дости нарушения кровоснабжения проявляются не так явно, как в 
более поздние годы. Однако с возрастом запас капилляров исчерпы-

вается, и становятся более ощутимыми последствия употребления 
алкоголя в молодости.

Из книги Александра ПОЧЕКЕТА
 «Сберечь свободу»

ВЫСТРЕЛ ПРЯМО В СЕРДЦЕ

О ПРОВЕДЕНИИ ОТБОРА 
ПОЛУЧАТЕЛЕЙ СУБСИДИИ

Администрация МО «Ис-

кровский наслег» во исполнение 
муниципальной целевой про-

граммы «Развитие сельского 
хозяйства в с. Ымыяхтах на 2016 
год» объявляет отбор получате-

лей субсидии из местного бюд-

жета на ограждение сенокосных 
угодий.

Претенденты представляют 
Организатору:

— заявку на участие в отбо-

ре в произвольной форме на имя 
главы наслега;

—  в ы п и с к а  и з  Е Г Р И П , 
ЕГРЮЛ;

— банковские реквизиты;
— ИНН;
— иные документы, под-

тверждающие хозяйственную 
деятельность.

Заявки и документы, приня-

тые после установленного срока 
подачи заявок, не подлежат рас-

смотрению для участия в отборе. 
Дата регистрации заявки уста-

навливается согласно входящей 
отметки, зарегистрированного в 
специальном журнале учета за-

явок Организатора отбора.
Установить срок приема кон-

курсных заявок: с 09 часов 00 ми-

нут 12 июля до 18 часов 00 минут 
22 июля 2016 года.

Документы предоставить в 
администрацию МО «Искров-

ский наслег» (Намский улус, с. 
Кюренг-Ат, ул. З. Винокурова, 
10). Справки по тел. 24130

О ПРОВЕДЕНИИ ОТБОРА 
ПОЛУЧАТЕЛЕЙ СУБСИДИИ

Администрация МО «Ис-

кровский наслег» во исполнение 
муниципальной целевой про-

граммы «Развитие сельского 
хозяйства в с. Ымыяхтах на 2016 
год» объявляет отбор получате-

лей субсидии из местного бюд-

жета на приобретение сельско-

хозяйственных животных.
Претенденты представляют 

Организатору:
— заявку на участие в отбо-

ре в произвольной форме на имя 
главы наслега;

—  в ы п и с к а  и з  Е Г Р И П , 
ЕГРЮЛ;

— банковские реквизиты;
— ИНН;
— иные документы, под-

тверждающие хозяйственную 
деятельность.

Заявки и документы, приня-

тые после установленного срока 
подачи заявок, не подлежат рас-

смотрению для участия в отборе. 
Дата регистрации заявки уста-

навливается согласно входящей 
отметки, зарегистрированного в 
специальном журнале учета за-

явок Организатора отбора.
Установить срок приема кон-

курсных заявок: с 09 часов 00 ми-

нут 12 июля до 18 часов 00 минут 
22 июля 2016 года.

Документы предоставить в 
администрацию МО «Искров-

ский наслег» (Намский улус, с. 
Кюренг-Ат, ул. З. Винокурова, 
10). Справки по тел. 24130

Тапталлаах оҕом, быраатым, убайым, таай-

быт, полиция майора, Россия ИДьМ ветерана, өр 
сылларга ГАИ начальнигынан үлэлээбит

ОЛЕСОВ
Дмитрий Михайлович

б.дь. от ыйын 9 күнүгэр 45 сааһыгар ыарахан 
ыарыыттан соһуччу барбытын уолугар Кешаҕа, 
кийииппэр, саҥаспытыгар Саргылана Алексеев-

наҕа, бары аймахтарбытыгар, чугас дьоммуту-

гар, бииргэ үөрэммит доҕотторугар, алтыһан 
үлэлээбит дьонноругар дириҥник курутуйан 
туран иһитиннэрэбит.
Ийэтэ, быраата, кийиитэ, эдьиийэ, күтүөтэ, 

сиэн балтылара, бырааттара

Убаастыыр бырааппыт, убайбыт, милиция 
майора, ветерана

ОЛЕСОВ
Дмитрий Михайлович

ыараханнык ыалдьан күн сириттэн барбытынан 
кэргэнигэр Саргылана Алексеевнаҕа, уолугар 
Кешаҕа, ийэтигэр Олесова Елизавета Дмит-

риевнаҕа, бииргэ төрөөбүттэригэр, эдьиийигэр 
Колпашникова Лена Михайловнаҕа, быраатыгар 
Сивцев Волдис Петровичка, кинилэр дьиэ кэр-

гэттэригэр, бары аймахтарыгар, билэр дьонугар 
дириҥ кутурҕаммытын тиэрдэбит, аһыыгытын 
тэҥҥэ үллэстэбит.

Аппааныттан, Дьокуускайтан 
Винокуровтар, Яковлевтар, 

Дьячковскайдар

Күндү бырааппыт, убайбыт, полиция майора, 
ветерана

ОЛЕСОВ
Дмитрий Михайлович

ыараханнык ыалдьан күн сириттэн хомолтоло-

охтук барбытынан кэргэнигэр Саргылана Алек-

сеевнаҕа, уолугар Кешаҕа, ийэтигэр Елизавета 
Дмитриевнаҕа, эдьиийигэр Лена Михайловнаҕа, 
быраатыгар Волдис Петровичка, кинилэр дьиэ 
кэргэттэригэр, бары аймахтарыгар, билэр дьо-

нугар дириҥ кутурҕаммытын тиэрдэбит.
Аппааныттан Новгородовтар

К ү н д ү т ү к  с а н ы ы р  к и й и и п п и т и г э р , 
саҥаспытыгар Галина Ивановна Тарасоваҕа, 
ийэтигэр Валентина Спиридоновна Сивцеваҕа, 
бары бииргэ төрөөбүттэригэр тапталлаах бы-

рааттара, уола
СИВЦЕВ

Иван Иванович
соһумардык эдэр сааһыгар күн сириттэн барбы-

тынан дириҥ кутурҕаммытын тиэрдэбит.
Горнайтан Т.Е. Тарасова, 
Тарасовтар, Пахомовтар

Күндү тапталлаах кэргэним, аҕабыт, эһэбит, 
СР үөрэҕириитин туйгуна, «Азия оҕолоро» Нору-

оттар икки ардыларынааҕы фонда стипендиата, 
1 Хомустаах олохтооҕо, 1 Хомустаах «Сайдыы» 
оҕо айымньытын дьиэтин педагога, «Хабылык, 
хаамыска» куруһуок салайааччыта

УШНИЦКАЙ
Андрей Петрович

ыарахан ыарыыттан күн сириттэн барбытын бары 
аймахтарыгар, доҕотторугар, чугас дьонноругар 
дириҥник курутуйан туран иһитиннэрэбит.

Кэргэнэ, оҕолоро, кийиитэ, 
күтүөттэрэ, сиэннэрэ

Убаастыыр күндү күтүөппүт
УШНИЦКАЙ

Андрей Петрович
ыарахан ыарыыттан олохтон барбытынан бал-

тыбар Анастасия Николаевнаҕа, оҕолоругар 
Коляҕа, Любаҕа, Варяҕа, кийиитигэр Дуняҕа, 
күтүөттэригэр Андрейга, Яшаҕа, сиэннэригэр 
дириҥ кутурҕаммытын тиэрдэбит.

Эдьиийгит Елизавета Иннокентьевна, 
Юрий, Иннокентий, сиэннэр

Ытыктыыр, убаастыыр күтүөппүт
УШНИЦКАЙ

Андрей Петрович
ыарахан ыарыыттан олохтон барбытынан 

эдьиийбитигэр Анастасия Николаевнаҕа, кини 
дьиэ кэргэттэригэр, аймахтарыгар дириҥ ку-

турҕаммытын биллэрэбит.
1 Хомустаахтан кырдьаҕас саҥаһа 

Жиркова Анна Васильевна уонна оҕолоро, 
кийииттэрэ, күтүөттэрэ, сиэннэрэ

Ытыктыыр, убаастыыр күтүөппүт
УШНИЦКАЙ

Андрей Петрович
ыарахан ыарыыттан олохтон барбытынан балты-

бытыгар, эдьиийбитигэр Анастасия Николаевна-

ҕа, балтыларбытыгар Любаҕа, Варяҕа, быраап-

пытыгар, убайбытыгар Коляҕа, күтүөттэрбитигэр 
Андрейга,  Яшаҕа, кийииппитигэр Дуняҕа, сиэн 
оҕолорго дириҥ кутурҕаммытын тиэрдэбит, 
ыар аһыыгытын тэҥҥэ үллэстэбит. Кытаатыҥ, 
тулуйуҥ, киэҥ көҕүстэниҥ.
1 Хомустаахтан, Тааттаттан, Дьокуускайтан 

Малышевтар, Габышевтар

Күндү күтүөппүт, СР үөрэҕириитин туйгуна, 
«Азия оҕолоро» Норуоттар икки ардыларынааҕы 
фонда стипендиата, 1 Хомустаах «Сайдыы» оҕо 
айымньытын дьиэтин уһуйааччыта

УШНИЦКАЙ
Андрей Петрович

уһун, ыарахан ыарыыттан күн сириттэн барбыты-

нан кэргэнигэр, оҕолоругар, сиэннэригэр, чугас 
дьонугар дириҥ кутурҕаммытын тиэрдэбит.

Намтан, Аппааныттан Жирковтар, 
куораттан Дьяконовтар

Истиҥник саныыр, убаастыыр бырааппыт, 
убайбыт, 1 Хомустаах «Сайдыы» оҕо айымньытын 
дьиэтин педагога, СР үөрэҕириитин туйгуна, 
«Дети Саха Азии» фонда стипендиата

УШНИЦКАЙ
Андрей Петрович

ыарахан ыарыыттан күн сириттэн барбытынан 
кэргэнигэр Анастасия Николаевнаҕа, оҕолору-

гар, сиэннэригэр, бииргэ төрөөбүттэригэр ди-

риҥ кутурҕаммытын тиэрдэбит. Андрей сырдык 
мөссүөнэ биһиги сүрэхпитигэр өрүү тыыннаах 
буолуоҕа.

2 Хомустаахтан, Намтан, Хамаҕаттаттан, 
Кэптэниттэн Максимовтар, Жирковтар, 

Гоголевтар, Петуховтар

«Хомустаах 1-кы нэһилиэгэ» муниципальнай 
тэриллии дьаһалтата, общественноһа нэһилиэк 
олохтооҕо, «Сайдыы» оҕо айымньытын дьиэтин 
преподавателэ, СР үөрэҕириитин туйгуна, «Азия 
оҕолоро» аан дойдутааҕы фонда стипендиата

УШНИЦКАЙ
Андрей Петрович

соһуччу ыарахан ыарыыттан олохтон туора-

абытынан кэргэнигэр Винокурова Анастасия 
Николаевнаҕа, оҕолоругар, чугас бары дьонугар 
дириҥ кутурҕаммытын тиэрдэбит.

Бииргэ үлэлиир коллегабытыгар, «Сайдыы» 
оҕо айымньытын дьиэтин директорыгар Виноку-

рова Анастасия Николаевнаҕа, кини оҕолоругар, 
сиэннэригэр амарах аҕалара, тапталлаах эһэлэ-

рэ, Саха республикатын үөрэҕириитин туйгуна, 
«Азия оҕолоро» Норуоттар икки ардыларынааҕы 
фонда стипендиата, 1 Хомустаах олохтооҕо

УШНИЦКАЙ
Андрей Петрович

ыарахан ыарыыттан күн сириттэн туораабытынан 
дириҥ кутурҕаммытын тиэрдэбит.

«Сайдыы» оҕо айымньытын дьиэтин 
коллектива

Күндү бииргэ үөрэммит дьүөгэбитигэр 
Анастасия Николаевнаҕа, СР үөрэҕириитин 
туйгуна, оҕолоругар, бииргэ төрөөбүттэригэр, 
чугас аймахтарыгар тапталлаах кэргэнэ, аҕала-

ра, эһэлэрэ
УШНИЦКАЙ

Андрей Петрович
ыарахан ыарыыттан күн сириттэн барбытынан 
дириҥ кутурҕаммытын тиэрдэбит.

1 Хомустаах оскуолатын 
1978 с. бүтэрбит доҕотторо

Өр сыл бииргэ үлэлээбит коллегабыт, иллээх 
дьиэ кэргэн амарах аҕата, тапталлаах кэргэн, 
аҕа, эйэҕэс эһэ, Саха республикатын үөрэҕи-

риитин туйгуна, «Саха Азия» фонда стипендиата
УШНИЦКАЙ

Андрей Петрович
ыарахан ыарыыттан эмискэ өлбүтүнэн кэргэ-

нигэр Анастасия Николаевнаҕа, эһэлэригэр 
Николай Кузьмичка, оҕолоругар, сиэннэригэр, 
бары аймахтарыгар, чугас дьонугар дириҥ ку-

турҕаммытын тиэрдэбит.
Д.Ф. Алексеев аатынан 1 Хомустаах орто 

оскуолатын коллектива, ветераннара

Бииргэ үөрэммит доҕорбут
КАНАЕВ Гоша

ыарахан ыарыыттан эмискэ күн сириттэн барбы-

тынан ийэтигэр, бииргэ төрөөбүттэригэр дириҥ 
кутурҕаммытын тиэрдэбит.

ХСФШ, 1997 с. выпуск

Бииргэ үлэлиир коллегабытыгар, Салбаҥ 
филиалын бухгалтерыгар Колесова Раиса Инно-

кентьевнаҕа уонна оҕолоругар кэргэнэ, аҕалара
КОЛЕСОВ

Иван Петрович
ыарахан ыарыыттан олохтон туораабытынан 
дириҥ кутурҕаммытын тиэрдэбит.

МБУ «ЦБ Намского улуса»

Күндүтүк саныыр бииргэ үөрэммит доҕорбут, 
полиция майора, Россия ИДьМ ветерана, өр 
сылларга ГАИ начальнигынан үлэлээбит

ОЛЕСОВ
Дмитрий Михайлович

ыараханнык ыалдьан олохтон барбытынан ий-

этигэр Елизавета Дмитриевнаҕа, кэргэнигэр, 
оҕотугар, бары аймахтарыгар дириҥ кутурҕам-

мытын тиэрдэбит.
Хатыҥ Арыы оскуолатын 1987 с. 

выпускниктара, кылаас салайааччыта 
Оконешникова Татьяна Николаевна

Күндү дьүөгэбитигэр Олесова Елизавета 
Дмитриевнаҕа, кини дьиэ кэргэнигэр тапталлаах 
уола, убайдара, аҕалара

ОЛЕСОВ
Дмитрий Михайлович

уһун, ыарахан ыарыыттан олохтон туораабыты-

нан көлүөнэлэр ааттарыттан дириҥ кутурҕаммы-

тын тиэрдэбит, аһыыгытын тэҥҥэ үллэстэбит.
Маркс көлүөнэлэрэ

«Хатыҥ Арыы нэһилиэгэ» МТ дьаһалтата, нэ-

һилиэк сэбиэтэ, ветераннарын сэбиэтэ, общес-

твенноһа, Аппааны сэлиэнньэтиттэн төрүттээх, 
полиция майора, Россия Ис дьыалатын ветерана, 
өр сылларга ГАИ начальнигынан үлэлээбит

ОЛЕСОВ
Дмитрий Михайлович

эдэр сааһыгар соһуччу ыалдьан олохтон туора-

абытынан ийэтигэр Елизавета Дмитриевнаҕа, 
эдьиийигэр Лена Михайловнаҕа, быраатыгар 
Волдис Петровичка, кэргэнигэр, оҕолоругар, 
бары чугас аймахтарыгар дириҥ кутурҕаммы-

тын тиэрдэбит.

ИНФОРМАЦИЯ  ОБ 
ИСПОЛНЕНИИ БЮДЖЕТА

   За I полугодие 2016 года 
и с п о л н е н и е  б ю д ж е т а  М О 
«Фрунзенский наслег» составило:

— по доходам — 8 317 234,54 
руб., что составляет 87,3% от пла-

на по доходам на I полугодие 2016 
г.;— по расходам — 6 721 475,44 
руб.— профицит бюджета соста-

вил — 1 595 759,1 руб.
Численность муниципальных 

служащих на 01 июля 2016 г. со-

ставляет 3 человека, расходы 
на их денежное содержание — 
1435645,0 руб.

Численность работников му-

ниципальных учреждений на 01 
июля 2016 г. составляет 3 чело-

века, расходы на их денежное со-

держание — 788 833,25 руб.
Глава МО «Фрунзенский 
наслег» И.Г. Ядрихински

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

® «Төрүт Уу» тэрилтэ, сайыҥ-

ҥы үлэ режимигэр киирбитин 
биллэрэр: 

«Олоҥхо» атыы дьиэтигэр, 
үлэ күнүгэр 9.00. чаастан 19.00. 
чааска дылы, баскыһыанньаҕа 
10.00. чаастан 18.00. чааска дылы 
үлэлиир.  Дьиэҕэ тиэрдэн биэрии 
диспетчерэ 10.00. чаастан 18.30. 
чааска дылы үлэлиир. 

Билсэр телефоннар: 8-924-
873-73-11, 8-914-300-11-70. 
Баскыһыанньаҕа дьиэҕэ тиэрдии 
оноһуллубат.

Аппааныга Л. Левин уул. 3 
№-гэр атыыланар (урукку ку-

лууп кинобудката). Үлэ күнүгэр 
9.00. чаастан 18.00. чааска дылы. 
Баскыһыанньаҕа үлэлээбэт.

ВНИМАНИЮ 
ПОТРЕБИТЕЛЕЙ ГАЗА!
Намский ЭГУ УГРС АО «Саха-

транснефтегаз» ставит Вас в из-

вестность, что 13, 14, 15 июля 2016 
г. в связи с плановыми работами 
на ГРС в с. Намцы, с. Бетюн, с. Ха-

тырык, с. Искра будет отключение 
подачи газа. В случае изменения 
начала производства работ, об от-

ключении ГРС в с. Намцы, с. Бетюн, 
с. Хатырык, с. Искра будет сооб-

щено дополнительно. Подача газа 
прекратится в с. Едейцы, Хому-

стах, Партизан, Никольцы, Хама-

гатта, Намцы, Аппаны, Графский 
Берег, Красная Деревня, Бетюн, 
Модут, Хатырык, Маймага, Тюбя, 
Искра. В связи с этим во время от-

ключения подачи газа потребите-

лям газа необходимо закрыть кра-

ны на опусках газопровода перед 
газовыми приборами и на газовых 
приборах.

По всем вопросам обра-
щаться по адресу: с. Намцы, ул. 

Ц-Аммосовой, 7, тел. 43-1-90

Результаты ежегодного 
розыгрыша призов среди 

покупателей магазина 
«Электра»

1. Жеребенок     1262
2. Газовая плита    0126
3. Стиральная машина   1232
4. Жарочный шкаф    1602
5. Электрошашлычница   1481
6. Вентилятор    0394
Поощрительные призы

1. Чайник со свистком   0661
2. Канистра     0777
3. Гриль-решетка    1552
4. Коврик пляжный    1590
5. Флешка     0813

® Продаю утеплитель саха-

базальт марки П-75, П-125, раз-

меры 1,2 х 0,6 м, толщина 5 и 10 
см. Область применения — теп-

ло и звукоизоляция стен, крыш, 
полов, потолков. Преимущество 
базальтового утеплителя:

— негорючий;
— экологически безвредный 

материал;
— долговечность;
— не прогрызают грызуны.
Цены завода изготовителя. 

При больших объемах — скидки.
Тел. 89142263209, 89644290939

® Продается частный двух-

этажный дом в с. Намцы с надвор-

ными постройками (гараж, баня, 
сарай, теплица и т.д.). Газ, водо-

провод. Можно под офис или го-

стиницу (для предпринимателей).
Подробности по тел.: 

89141109742, 89141062123

® Продается частный дом в 
с. Намцы, 96 кв.м, имеется гараж 
с баней 7 х 8, огород, душ, сарай. 
Хороший торг.

Тел. 89243661789, 89248798834, 
89659943530

 

® Нам с.  киинигэр 4 квартиралаах 
дьиэттэн пристройдаах квартира 
атыыланар (50 кв.м).

Тел. 89141028578

® Продается котел «Атон» 10 
E (напольный) новый в упаковке.

Тел. 89142306933, 89841060759

® Продам земельный участок 
9 соток под ИЖС за 250 т.р. Воз-

можен торг.
Тел. 89841012044, 89248652762

® 2000 с. тутуллубут дьиэ 
(7х8), пристрой (5х6), гараж (4х7) 
атыылыыбыт.

Тел. 89681528336, 89681528335

® Продаю кран «Пионер» без 
троса. Цена — 35 тыс.руб.

Тел. 89644242362

® Грузовые перевозки.
Тел. 89644258617, 

89841160270

Утеряны гос. номер В664КК 
и запасное колесо по трассе Бе-

тюнцы-Намцы. Нашедших про-

шу позвонить по тел. 89644242362 
(ватсап)

За здоровый образ жизни!


